
Transcription du poeme

TexteTant suis dolent et de douleur espris
Que dire puis j’ay des douleurs le pris.

Et que a malheur nul a moy ne s’aprouche
Car peine n’est qui en mon cueur n’attouche
Ne nul torment dont ne saiche le pris.
Espoir me fuit, desespoir m’a surpris

Et comme serf me tient lié et pris

Au lict de pleurs ou sans cesse me couche
Tant suis dolent

Voire a grant tort, car onques ne mespris
Ne rien n’ay faict dont deusse estre repris
A mon povoir ne digne de reprouche

Mais sur ma foy il n’est possible a bouche
Dire les maulx qui en moy sont compris
Tant suis dolent

